
 

 

 

 

 

 

 

 

             2021 ел, 23 ноябрь      1112 

 

 

 

Татарстан Республикасының дәүләт һәм 

муниципаль мәгариф оешмалары объект-

ларының (территорияләренең) террорчы-

лыктан сакланышын тәэмин итүгә бәйле 

хезмәт күрсәтүләрне хосусый каравыл 

оешмаларыннан сатып алуны гамәлгә 

ашырганда, әлеге хезмәт күрсәтүләр 

кыйммәте нормативларын билгеләү 

тәртибе турындагы методик тәкъдимна-

мәләрне раслау хакында  

 

 

Татарстан Республикасы Министрлар Кабинеты КАРАР БИРӘ: 

 

1. Бу карарга теркәлгән Татарстан Республикасының дәүләт һәм муниципаль 

мәгариф оешмалары объектларының (территорияләренең) террорчылыктан сакланы-

шын тәэмин итүгә бәйле хезмәт күрсәтүләрне хосусый каравыл оешмаларыннан сатып 

алуны гамәлгә ашырганда, әлеге хезмәт күрсәтүләр кыйммәте нормативларын билгеләү 

тәртибе турындагы методик тәкъдимнамәләрне (алга таба – Методик тәкъдимнамәләр) 

расларга.  

2. Татарстан Республикасы дәүләт хакимияте башкарма органнарына бюджет-

ара мөнәсәбәтләрне гамәлгә ашырганда һәм Татарстан Республикасының дәүләт һәм 

муниципаль мәгариф оешмаларына дәүләт йөкләмәсен һәм муниципаль йөкләмәне 

формалаштырганда Методик тәкъдимнамәләргә таянып эш итәргә һәм Татарстан 

Республикасы муниципаль берәмлекләренең җирле үзидарә органнарына әлеге 

тәкъдимнамәләргә таянып эш итүне тәкъдим итәргә.  

3. Бу карарның үтәлешен тикшерүдә тотуны Татарстан Республикасы Мәгариф 

һәм фән министрлыгына йөкләргә. 

 

 

 

Татарстан Республикасы 

Премьер-министры          А.В.Песошин 



Татарстан Республикасы 

Министрлар Кабинетының 

2021 ел, 23 ноябрь, 1112 нче 

карары белән расланды 

 

 

 

Татарстан Республикасының дәүләт һәм муниципаль мәгариф оешмалары 

объектларының (территорияләренең) террорчылыктан сакланышын 

тәэмин итүгә бәйле хезмәт күрсәтүләрне хосусый каравыл оешмаларыннан 

сатып алуны гамәлгә ашырганда, әлеге хезмәт күрсәтүләр кыйммәте 

нормативларын билгеләү тәртибе турында 

методик тәкъдимнамәләр  

 

I. Гомуми нигезләмәләр 

 

1. Татарстан Республикасының дәүләт һәм муниципаль мәгариф оешмалары 

объектларының (территорияләренең) террорчылыктан сакланышын тәэмин итүгә 

бәйле хезмәт күрсәтүләрне хосусый каравыл оешмаларыннан сатып алуны гамәлгә 

ашырганда, әлеге хезмәт күрсәтүләр кыйммәте нормативларын билгеләү тәртибе 

турындагы методик тәкъдимнамәләр (алга таба шул ук эзлеклелектә – саклау 

объектлары, каравыл хезмәтләре, методик тәкъдимнамәләр) Россия Федерациясе 

Бюджет кодексы, Россия Федерациясе Хөкүмәтенең «Россия Федерациясе Мәгариф 

министрлыгы объектларының (территорияләренең) һәм Россия Федерациясе 

Мәгариф министрлыгы эшчәнлеге өлкәсенә караган объектларның (территорияләр-

нең) террорчылыктан сакланышына карата таләпләрне һәм бу объектларның 

(территорияләрнең) куркынычсызлык паспорты формасын раслау турында» 2019 ел-

ның 2 августындагы 1006 номерлы карары (алга таба – Таләпләр) нигезендә эшләнде.  

2. Методик тәкъдимнамәләр саклау объектлары өчен хосусый каравыл 

оешмаларыннан каравыл хезмәтләре күрсәтүне сатып алуларны (алга таба – каравыл 

хезмәтләрен сатып алу) гамәлгә ашырганда әлеге хезмәт күрсәтүләр кыйммәте 

нормативларын билгеләү өчен билгеләнгән. 

Россия Федерациясе Бюджет кодексының 6 һәм 72 статьялары нигезендә 

каравыл хезмәтләрен сатып алулар чираттагы финанс елына һәм план чорына 

Татарстан Республикасы бюджеты турындагы Татарстан Республикасы Законында 

билгеләнгән бюджет йөкләмәләре лимитлары чикләрендә гамәлгә ашырыла.  

Каравыл постының бер эш сәгате (алга таба – постның эш сәгате) кыйммәте 

нормативлары саклау объектлары типларына һәм аларның куркынычлылык 

категорияләренә бәйле рәвештә билгеләнә һәм түбәндәге таблицада китерелә.  

Саклау объектларының куркынычлылык категорияләре Таләпләр нигезендә 

билгеләнә. Саклау объектларының җыелма исемлеге, аларны тиешле куркыныч-

лылык категориясенә кертеп, ел саен Татарстан Республикасы Мәгариф һәм фән 

министрлыгы тарафыннан аларның гамәлгә куючылары биргән мәгълүмат нигезендә 

формалаштырыла.   

Таблица 

 

Саклау объектлары типлары һәм аларның куркынычлылык категорияләре 

исемлеге 
 

Саклау объекты тибы исеме Саклау объектларының 

куркынычлылык 

категорияләре 

Мәктәпкәчә мәгариф оешмалары 1, 2, 3 

Гомуми белем бирү оешмалары 1, 2, 3 

Өстәмә белем бирү оешмалары 1, 2, 3 

Һөнәри белем бирү оешмалары  1, 2, 3 
 

II. Каравыл хезмәтләре кыйммәте нормативын исәпләп чыгару 
 

3. Саклау объектының 1 һәм 2  куркынычлылык категорияләрендәге саклау 

объектлары өчен каравыл хезмәтләре кыйммәте нормативы (NC1, 2) постның бер эш 

сәгатенә түбәндәге формула буенча исәпләп чыгарыла: 

 

NC1, 2 = FCk ×  Iinf
к+1, 

 

монда: 

FCk – агымдагы (k-м) елда каравыл хезмәтләре өчен постның бер эш сәгатенең 

факттагы кыйммәте саклау объектының 1 һәм 2 куркынычлылык категорияләрендәге 

саклау объектларының каравыл хезмәтләре өчен постның бер эш сәгате кыйммәтенең 

уртача үлчәнгән күрсәткече буларак исәпләп чыгарыла;    

Iinf
к+1 – чираттагы финанс елына һәм план чорына Татарстан Республикасы 

бюджетын формалаштырганда кулланыла торган индекс-дефлятор. 

Саклау объектының 3 куркынычлылык категориясендәге саклау объектлары 

өчен каравыл хезмәтләре кыйммәте нормативы (NC3)постның бер эш сәгатенә 

түбәндәге формула буенча исәпләп чыгарыла: 

 

NC3 = FCk × Iinf
к+1 × Р, 

 

монда Р  – 0,87гә тигез итеп кабул ителә торган төзәтү коэффициенты (саклау 

объектының 3 куркынычлылык категориясендәге саклау объектларында мәгънәсенең 

саклау объектының 1 һәм 2 куркынычлылык категорияләрендәге саклау объектлары 

буенча бу күрсәткечнең уртача мәгънәсенә карата нисбәте буларак исәпләп 

чыгарылган). 

Каравыл хезмәтләре буенча постның бер эш сәгатенең факттагы кыйммәте 

турындагы мәгълүмат Татарстан Республикасы Мәгариф һәм фән министрлыгы 

тарафыннан сатып алулар өлкәсендә бердәм мәгълүмат системасында агымдагы 

финанс елында Татарстан Республикасы территориясендә эшчәнлек алып баручы 

дәүләт оешмаларының һәм муниципаль оешмаларның каравыл хезмәтләренә 

төзелгән контрактлар (шартнамәләр) нәтиҗәләре буенча бер каравыл сәгате 

кыйммәте мәгънәләре мониторингы нигезендә формалаштырыла.  

Методик тәкъдимнамәләр нигезендә исәпләп чыгарылган чираттагы финанс 

елына саклау объектларының каравыл хезмәтләренә постның бер эш сәгате кыйммәте 

нормативы Татарстан Республикасы Министрлар Кабинеты тарафыннан раслана. 

 

___________________________ 


